
Deeni kitab ya Islami sabaq parhnay say pehlay zayl mayn di
hu'ee Du’a parh li-jiye «U<Cz ¢l jo kuch parhayn gay yaad
rahay ga. Du’a yeh hay:

Ay Allah (Jss3¢)! Ham par ‘ilm-o-hikmat kay darwaazay

khool day aur ham par Apni rahmat naazil ferma! Ay

‘azamat aur buzurgi waalay!

(Al-Mustatraf, jild. 1, Sathah. 40)

Note: Awwal aakhir aik baar Durood Shareef parh layn.
ii

Faizan-e-Imam ‘Ali Raza -,

Du’a-e-Attar:

Ya Rab-al-Mustafa! Jo ko'ee 23 safthaat ka Risalah “Faizan-e-
Imam ‘Ali Raza” parh ya sun lay, us ko Sahaba-o-Ahl-e-Bait ki
Mubhabbat say mala maal farma aur walidayn aur khandan
sameet us ki bay hisab maghfirat farma.

Durood sahreef ki fazilat

Farman-e-Aakhiri Nabi -lealsatail 1= jis nay mujh par ayk bar
durood-e-Pak parha Allah Pak us par das rahmatayn bhayjta
hay.!

Hazrat shaikh Abu ‘Abdullah Rassa’ «:c Ui &+, farmatay hayn:
Rahmat in’aam ko kehtay hayn (is riwayat ka matlab yeh hay
keh) Allah Pak dunya-o-Aakhirat mayn banday ko lagataar
in’amaat say nawazta hay. Qazi Abu ‘Abdullah Sakkaki «e-li4=,
farmatay hayn: Allah Kareem ki “Ayk Rahmat” dunya aur jo
kuch dunya mayn hay is say behtar hay to tum us kay baray
mayn kiya guman kartay ho jisay Allah Kareem das rahmaton
say nawazay, Allah Pak das rahmaton say us banday ki kitni

Y Musiim, safhah 172, hadees 912

aafatayn, musibatayn door farma‘ay ga aur un das rahmaton
say kitni barakatayn hasil hon gi. Shaikh Abu ‘Ata’ «ie ol &=,
farmatay hayn: Allah Kareem jis par ayk rahmat nazil farma’ay
ga wo us ki dunya-o-Aakhirat kay sab mu’amlaat mayn kifayat
karay gi to jis par das rahmatayn nazil hon gi us ka kiya ‘alam
ho ga?!

Rahmat da darya Ilahi har dam wagda tayra

Jay ik qatra bakhshay mayn nu kam ban jaway mayra

L2k ls dilkns

Khandan-e-Sadaat-e-Kiram Ki Barakaat

Khurasaan kay ayk mashhoor sheher nesha poor kay bazar
mayn ayk khobru (ya'ni Haseen) nau jawan ki aamad ho’ee to
sa'iban ki wajah say diwangaan-e-shauq ziyarat say mehroom
thay. Do hafizaan-e-Hadees kay sath bay shumar talbaan-e-
‘ilm-o-Hadees hazir-e-Khidmat ho kar gir gira kar ‘arz karnay
lagay: Ya Sayyidi! Apna noorani chehra dikha kar apnay aaba-
e-kiram say ayk Hadees Pak hamaray samnay bayan
farmadiji‘ay. Sawari roki aur ghulamon ko hukm farmaya
pardah hata layn khalg-e-Khuda ki aankhayn jamal Mubarak
kay dedaar say thandi ho'in. Sunnat-e-Rasool ki haseen
tasweer thi, Mubarak kandhon par zulfayn lehra rahi thin.
Pardah hattay hi khalg-e-Khuda ki wo halat ho"ee keh ko'ee
chillata, ko'ee rota, ko'ee khaak par tautta to ko'ee Mubarak
sawari ka sum chomta. Itnay mayn ‘Ulama-e-Kiram nay awaz
di: khamosh! Sab loog khamosh ho ga‘ay. Hafiz-e-Hadees
Hazrat Imam Abu Zaara Razi aur Hazrat-e-Imam

Y Mutala’-Al-Musraat, safhah 30

Mohammad Bin Aslam Toosi 4l ks=. nay Hadees-e-Pak
Riwayat karnay ki ‘arz ki: wo Haseen-o-jameel nau jawan
khandan-e-Nubuwwat kay shasm-o-charagh, bagh-e-murtaza
kay phool aur Sayyidah Fatimah kay shehzaday silsila-e-
Qadiriyyah Razawiyyah ‘Attariyyah kay 8 wayn peer-o-
murshid Hazrat-e-Imam ‘Ali Raza «ic <l &#; thay darya-e-
Rahmat josh mayn aya aur Aap nay Hadees-e-Pak bayan karna
Shuru’ farma'ee:

Tarjama: Imam ‘Ali Raza == 2l &#; farmatay hayn mujhay
mayray walid-e-mohtaram Imam Moosa Kazim nay Hadees-e-
Pak bayan ki, unhon nay apnay walid-e-mohtaram Imam Ja’far
Sadiq say, unhon nay apnay walid-e-mohtaram Imam
Muhammad Bagqir say unhon nay apnay walid-e-muhtaram
Imam Zain-ul-‘Abideen say unhon nay apnay walid-e-
mohtaram Imam Hussain say, unhon nay apnay walid-e-
mohtaram ‘Ali Bin Abi Talib -2z tie2- say, Aap farmatay hayn:
“Mayray habeeb aur mayri aankhon ki thandak Rasool Allah
Jesallsaseatl Jo nay mujh say Hadees-e-Pak bayan farma’ee keh
Jibreel nay mujhay riwayat bayan ki keh mayn nay Allah Pak
ko farmatay suna keh “ii v 219 mayra qil’a hay, jis nay isay
kaha wo mayray qil'ay mayn dakhil howa, mayray ‘azab say
amaan mayn raha.” Yeh Hadees-e-Pak bayan farmatay hi
pardah chor diya gaya aur Hazrat Imam ‘Ali Raza «ie <l &=

tashreef lay ga'ay, is Hadees-e-Pak ko likhnay walay ginay
ga'ay to 20 hazar say ziyadah thay.!

Karoron Hambaliyon kay ‘azeem payshwah, Hazrat Imam
Ahmed Bin Hambal «ie4lié=, farmatay hayn: yeh Mubarak sanad>
agar pagal par parhon to zaror usay pagal pan par shifa ho.”

Naam tayra shaha har maraz kay Ii‘ay

Naam lay won ko tayri dawa ho gaya®

Wiladat-e-Ba Sa’adat (Holy Birth)

Hazrat-e-Imam ‘Ali Raza =«ic <l & ki “Siyar-ul-A’laamil
Nabla” mayn wiladat shareef ka saal 148 hijri bayan kiya gaya
hay, isi saal Aap kay dada jan Hazrat-e-Imam Ja'far Sadiq
«le U4+ ka inteqaal shareef howa® jab keh ba’az kutub mayn
Aap ka sin wiladat 153 hijri bhi hay.® Aap ka naam Mubarak
“Ali” , kuniyat “Abul Hasan” hay. Aap =l «li4# kay alqabaat
Sabir, Zaki (ya’ni samajhdhar) aur Raza hay.” Jabkeh ayk lagab
zamin ya'ni zimm-e-dar bhi hay.® Kaha gaya hay keh Aap

Y Al Sawa’ig-ul-Muhrigah, safhah 205

2 Rawiyon ka wo silsilah jo matan tak lay ja ay, usay sanad kehtay hayn.
(nisab-e-usool-e-Hadees, sathah 28)

3 Al Sawa’ig-ul-Muhrigah, sathah 205

4 Qabala -e-Bakhshish, sathah 72

5 Siyar A’lam il Nabla, jild 8, sathah 248

6 Shawahid-un-Nabu wwah, sathah 474

T Tazkirah Masha ikh-e-Qadriyyah Barakatiyyah, safhah 165

8 Malfuzaat-e-A’la Hazrat, sathah 382

«le liéz; 6, 7 ya 8 Shawal-ul-Mukarram ko Jumu’ah kay din
Madina-e-Pak mayn paydah hu'ay.'

Zameen-o-Aasman Mayn Raza

“Shawahid-ul-Nubowah” mayn hay: Hazrat Abi Ja'far
Muhammad Bin ‘Ali Raza s «li &#; nay farmaya: Allah Pak
nay Aap ka naam “Al Raza” rakha kiyun keh wo Aasmanon
mayn Allah Pak ki Raza thay aur zameen mayn Allah Pak kay
mehboob -Lualatabil ki Raza thay.?

Khuwab Mayn Dedaar-e-Mustafa -l Je

Aap ki walidah-e-muhtarma Aap ki dadi jan Hazrat Bibi
Humaidah Barbariyyah e <li &=, ki kaneez thin, ayk raat
Hazrat-e-Bibi Humaidah Barbariyah Gis <Ly é#. ko khuwab
mayn Allah Pak kay piyaray piyaray Aakhiri Nabi, Makki
Madani, Muhammad-e-‘Arabi ~fes als aie 2l 3= ki ziyarat ho'ee,
to Aap nay irshaad farmaya: apni is kaneez ko apnay baitay
Moosa Kazim kay nikah mayn day do. Allah Pak is say ayk
zameen mayn sab say behter shakhs ko paydah karay ga.?

Paydah Hotay Hi Du’a

Aap ki walidah-e-majidah farmati hayn: jab Aap == <l &
mayray payt mayn thay us waqt mujhay kisi gisam ka bojh
mehsoos nahin howa aur sotay waqt mujhay apnay payt mayn
« Ul o=+« aur Allah Allah ki awaz suna'ee dayti thi. Mujh par

Y Watyaat-ul-Ayan, jild 2, sathah 236
2 Shawahid-un-Nabu wwah, Sthah 474

8 Shawahid-un-Nabuwwah, Sthah 475

ayk haybat si cha jati thi aur mayn baydar ho jati to phir ko'ee
awaz suna'ee na dayti. Jab Hazrat Imam ‘Ali Raza ki wiladat-e-
ba sa’adat (Birth) ho'ee to Aap nay apnay Mubarak hath
zameen par rakhay aur aasman ki taraf munh uthaya aur hont
Mubarak harkat kar rahay thay, aysa lagta tha keh Allah Pak ki
bargah mayn du’a kar rahay hayn.'

Shajrah Qadiriyyah Razawiyyah ‘Attariyyah Mayn
Zikir-e-Khair

Shaikh-e-Tarigat Ameer Ahl-e-Sunnat, Bani-e-Dawat-e-
Islami, Hazrat ‘Allama Maulana Muhammad Ilyas ‘Attar
Qadiri )W 223555 =l nay apnay murideen-o-talibeen ko
rozana parhnay kay li*ay buzurgan-e-deen 4li s3=-ka jo shajrah
shareef ‘ata farmaya hay, us mayn Hazrat Imam Moosa Kazim,
Aap kay sahib zaday Hazrat Imam °‘Ali Raza aur Aap kay
walid-e-mohtaram Hazrat-e-Imam Ja'far Sadiq 4l s3=- kay
wasilay say yun du’a ki ga'ee hay:

Sidqg-e-Sadiq ka tasadduq Sadig-ul-Islam kar
Bay ghazab Razi ho Kazim aur Raza kay wasitay
Alfaz Ma’ani: sidq: sach, Sadiq: sacha. Tasadduq: Sadaqah.
Sadiq-ul-Islam: Sacha musalman

Du’a’iyah sha’yr ka mathom: Ya Allah Pak! Tujhay Hazrat-e-
Imam Ja'far Sadiq «i-l1é=; ki sacha’ee ka wasita! Mujhay Iman
ki salamti ‘ata farma day aur Hazrat-e-Imam Moosa Kazim
adealii=; aur unkay sahib zaday Hazrat Imam ‘Ali Raza «tealiiz,
kay sadaqay baghayr ghazab farma'ay mujh say razi ho ja.

=z ) - ) 4 > 3 o Id k4 '

1 Masalik-ul-Salikeen, jild 1, sathah 229

Bargah-e-Imam ‘Ali Raza mayn Imam ‘Ishq-o-Muhabbat, A’la
Hazrat Imam Ahmed Raza Khan «tealii=; ‘Arz kartay hayn :

Zamin Samin Raza bar man nigah-e-az Raza

Khashm ra shaya nam-o-goyam riza Imdad kun'
Tarajama: Ay hamaray aathwayn Imam-e-zamin ya’ni zamanat
farmanay walay! Mujh par apni riza-o-khushnodi ki nigah farma
diji*ay, mayn dant ka mustahiq hon laykin mayn Aap ki khidmat

PRORY

W2 e o dl el

‘Arabi Shajrah

‘Azeem ‘Aashig-o-Sahabah-o-Ahl-e-Bait, Imam Ahl-e-Sunnat
A’la Hazrat «ic <l &%, nay ayk taweel ‘arabi Shajrah shareef,
baasighah durood shareef tehreer farmaya hay, is mayn Hazrat-e-
Imam ‘Ali Raza «iealii=; ka zikr-e-khair is tarah kartay hayn.

i 5261 5 I 535 b sl Bl S5l 5 8, ks g o 2

Tarjamah: Ay Allah Pak tu Huzoor -l als a0 = par aur
sardaar-o-Maula Imam ‘Ali Bin Moosa 4l .s=- par durood-o-
salam bhaij aur un par barakat nazil farma.?

Tayri nasl-e-Pak mayn hayn bacha bacha noor ka

Tu hayn “ayn-e-Noor tayra sab gharana noor ka

L2 e io o ils

! Hada iq-e-Bakhshish, satha 331

2 Tareekh-o-sharah Shajrah Qadriyyah Barkatiyyah Razawiyyah, sathah 108

Seerat Mubarak

Hazrat Imam ‘Ali Raza «i<12#. nihayat zaheen aur khobsurat
thay. Aap kaseer-us-Saum (ya’ni ziyadah rozay rakhnay walay)
aur qaleel-ul-naum (ya’ni kam sonay walay) thay. Andhayri
raat mayn raah-e-Khuda mayn khairaat kartay. ‘aajzi-o-sadgi
kay eh ‘aalam thay keh garmi kay mosim mayn chata'ee para
aur sardi kay mosim mayn taat ya kambal waghayrah par
tashreef farma howa kartay aur ghulamon kay sath bayth kar
ayk hi dastar khuwan par khana khatay.!

Sawab Ka Kaam Kiyun Choron? (waqi’ah)

Ayk sipahi jo Aap ko janta na tha, wo Aap say ko'ee khidmat
laynay laga, itnay mayn ayk shakhs jo Aap ko pehchanta tha us
nay buland awaz say supahi ko pukaar kara kaha: Ay shakhs!
Tu halaak howa to Rasool Allah -4« il I= kay baytay say
khidmat layta hay? Jab sipahi ko Aap ki buland shaan ki
pehchan ho'ee to gadmon may gir kar mu’afi mangtay howay
‘arz karnay laga: ya sayyidi! Jab mayn nay Aap ko khidmat
karnay ka ‘arz karnay ka ‘arz kiya tha to Aap nay mana’ kiyun
nahin farmaya? Aap «d=alié=; nay bara khubsurat jawab daytay
howay irshaad farmaya: “jis kaam mayn mujhay sawab milay
mayn wo kaam kiyun na karun?.”

Ay ‘Aashiqaan-e-Sahabah-o-Ahl-e-Bait! Aap nay Imam-e-Pak
ki ‘aajzi daykhi? ‘Azeem shaan-o-shokat kay malik honay kay
bawajood khidmat say bhi na sharma‘ay aur kitna khobsurat
jawab diya. Kaash! Hum bhi sawab hasil karnay walay kaam
karayn aur aysay kamon, aysi baythakon say bachayn jo

Y Tazkirah Masha ‘ikh-e-Qadriyyah Razawiyyah, sathah 166 multagatan

2 Tazkirah Masha ikh-e-Qadriyyah Razawiyyah, sathah 166 mulakhasan

naykiyan dilanay walay kamon say mehroom karayn. Hamaray
piyaray piyaray peer-o-murshid Hazrat-e-Imam °‘Ali Raza
aile 2l & ki bay shumar karamaat hayn. Chand karamaat-e-
Imam ‘Ali Raza «1=<li4#; parhayn aur apnay dilon mayn Imam
‘Aali Magam ki Muhabbat barha'ayn.

“Imam ‘Ali Raza” Kay Das Huroof Ki Nisbat Say Das

Karamaat

(1) Dil Ki Baat Jan Li

Koofay kay rehnay walay ayk shakhs ka bayan hay: mayn jab
khurasaan Janay kay li*ay koofay say bahir nikla to mayri larki
nay mujhay ayk behtreen kapra day kar kaha: isay farokht
(Sale) kar kay mayray li*ay ayk ferozah khareed lana. Jab mayn
maro name ‘ilagay mayn pohncha to Hazrat-e-Imam °‘Ali Raza
kay khadimon nay mujh say aakar farmaya: hamara ayk rafeeq
inteqaal kar chukka hay us kay kafan kay li‘ay yeh kapra
hamayn baych do. Mayn nay kaha: mayray pas ko'ee kapra
nahin. Yeh sun kar wo chalay ga'ay laykin thori dayr ba’ad
phir aa'ay aur kehnay lagay: hamaray aaga nay tujhay salam
irshaad farma kar bataya hay keh tumharay pas ayk kapra hay
jo tumhari larki nay tumhayn diya tha keh isay tum farokht
(Sale) kar do aur us kay li‘ay ferozah khareed sako. Hum iski
qeemat lay kar aa'ay hayn. Mayn nay kapra day diya aaur us
kay ba’ad apnay dil mayn socha keh chand masa'il Aap say
pochta hun, kiya jawab daytay hayn, phir mayn chand masa'il
ayk kaghaz par likh kar aglay din subh sawayray Aap kay
makan-e-‘aali shan par hazir ho gaya, wahan bohat ziyadah
loog jama’ thay magar kisi ki kiya majaal keh wo aasani say
mulaqaat kar sakay, mayn hayran-o-pareshan khara tha keh

www.dawateislami.net

Aap «iealiéz ka ayk khadim bahir aya aur mayra nam lay kar
ayk khaghaz mujhay day kar kehnay laga. Ay fulan! Yeh
sawalaat kay jawabaat hayn. Jab mayn nay is khaghaz ko khool
kar tehreer ka mutal’a kiya to wo waqa’ee mayray sawalaat kay
jawabaat thay." Allah Rabb-ul-‘Tzzat ki un par rahmat ho aur
unkay sadqay hamari bay hisab maghfirat ho.

z ) - ) = » <3 Z - > |

(2)Tayz Hawa Nay Ta’zeem Paysh Ki

Hazrat Sayyiduna ‘Ali Raza «i= <1 & ki ‘aadat-e-karimah thi
keh Aap jab khalifah Mamon Al-Rasheed kay ghar mulaqaat
kay li‘ay tashreef latay to darwazay par maujood khadimon ki
zim-e-dari hoti, yeh sab aur dosray khadimeen Aap i 4l &=,
ka isteqbaal kartay aur salaam ‘arz kartay phir pardah hatatay
takay Aap ander tashreef la sakayn. Jab Mamoon Al Rasheed
apnay ba’ad ka wali-e-‘ehed Imam ‘Ali Raza ko muqarrar kiya
to Mamoon kay da‘ayn ba‘ayn baythnay walon mayn kuch
loog aysay thay jinhayn yeh acha na laga is soch ki wajah say
abt 3las Hazrat Siyyaduna Imam °Ali Raza say chir paydah ho
ga'ee. Un logon nay aapas mayn mashwarah kiya keh ab jab
Hazrat Siyyaduna Imam ‘Ali Raza «ic <l &= “Khalifah” say
milnay aa‘ayn gay to hum munh mor layn gay aur darwazon kay
parday nahin utha'ayn gay. Is par sab muttafiq ho ga'ay abhi wo
yeh mashwarah kar kay baythay hi thay keh Aap «ie ol i=c
tashreef la'ay aur apni ‘adat kay mutabiq mulaqaat karnay

L Shawahi-un-Nabu wwah,sathah 484

10

ander anay lagay to un logon ko apnay mashwaray par ‘amal
karnay ki himmat na pari chunah cheh sab kharay howay,
istagbal kiya aur darwazon kay parday bhi pehlay ki tarah
utha'ay jab Aap ander tashreef lay ga‘ay to wo ayk dusray ko
malamat karnay lagay tum nay apnay mansobay aur
mashwaray par ‘amal nahin kiya. phir yeh tay paya keh ab jo
ho gaya so hogaya aa'indah aa'ay to phir lazman hum apnay
mashwaray par ‘amal karayn gay. Jab dusray din Aap hasb-e-
‘adat tashreef la'ay ab ki bari yeh kharay to ho ga'ay salaam
bhi kiya laykin parday na utha'ay, foran tayz hawa chali aur us
nay parday ko utha diya aur Aap ander tashreef lay ga'ay phir
bahir nikaltay waqt bhi tayz hawa nay Aap ki khatir parday
utha di‘ay. Ab yeh sab ayk dusray ka munh daykhnay lagay
“Allah Kareem kay nazdeek is shakhs ka bara martaba hay aur
us ki in par bari meherbani hay, daykho keh hawa kaysay aa'ee
aur un kay ander jatay waqt kis tarah pardon ko utha diya
layhazah apnay mashwaray ko choro aur dobarah apni apni
duty do.”" Allah Rabb-ul-‘Tzzat ki un par rahmat ho aur unkay
sadagay hamari bay hisab maghfirat ho.

z ) - ) =z >/’ % - ”
A5 ke 0 Lo ) ) el ol

(3) Satra Khajurayn

Ayk shakhs nay bayan kiya keh mayn nay Huzoor -Lusalsafeail le
ki khuwab mayn ziyarat ki, keh Aap hamaray sheher mayn
tashreef la‘ay hayn aur jis masjid mayn haji thehertay

L Jamay’ Karamaat-e-Awliya’, jild 2, sathah 312

hayn wahan qayam farma hayn. Mayn nay bargah-e-Risalat
lesalsadeatl = mayn hazir ho kar salam ‘arz kiya. Aap -loalsadeasl 1=
kay samnay ayk nari plate maujood thi. Jis mayn sayhani
khajorayn thin. Allah Pak kay piyaray Habeeb -l st .l le
nay un mayn say ayk muthi barabar khajorayn mujhay ‘inayat
farma’in. mayn nay unhayn gina to wo (17) khajorayn thin.
Mayn nay yeh ta’beer nikali keh mayri ‘umr bhi 17 saal baqi
hay, is waqi’ay kay chand din ba’ad mayn nay suna keh Hazrat
Imam ‘Ali Raza «i<ali5#; is masjid mayn tashreef la'ay hayn to
mayn foran Aao ki khidmat sarapa ‘azmat mayn hazir howa.
Mayn nay Aap ko usi jagah tashreef farma daykha jahan Nabi
Kareem -lesalssdeatl = jalwah farma thay. Aap kay pas bhi isi
tarah ka ayk bara bartan maujood tha. Mayn nay agay barh kar
sala, ‘arz kiya to Aap nay mujhay salaam ka jawab ‘ata farma
kar mujhay apnay nazdeek bula kar ayk muthi khajorayn ‘ata
farma’in mayn nay unhayn shumar kiya to wo satra niklin
mayn nay ‘arz kiya: ay Ibn-e-Rasool Allah! Mujhay to is say
ziyadah khajoron ki talab hay. Aap «ic«lii#. nay farmaya: agar
Huzoor -lesalsakeasl I= tujhay is say ziyadah ‘inayat farmatay to
mayn bhi ziyadah day dayta.! Allah Rabb-ul-‘Izzat ki un par
rahmat ho aur unkay sadqay hamari bay hisab maghfirat ho.

z ) - ) F > 3 o - 4 '
NIRRT RISV R N I oY

Dil ki jo bat jan lay roshan zameer hay

Us mard-e-basafa ko hamara salam ho

L Jamay’ Karamaat-e-Awliya’, jild 2, sathah 311

(4) Marnay Ki Khabar Day Di

Hazrat-e-Imam °‘Ali Raza «ic<lié#. nay ayk shakhs ko daykha to
farmaya: Ay Allah kay banday jo chahta hay us ki wasiyat kar aur
jis cheez (ya'ni Maut) say daarta nahin us kay li*ay tayar ho ja. Us
bat ko teen hi roz guzray thay keh wo shakhs faut ho gaya.!

(5) ‘Arabi Zaban Ka ‘Ata Karna

Abu Isma’eel Sindhi name shakhs nay bayan kiya keh mayn
Hazrat Imam ‘Ali Raza <=l é%; ki mulagaat kay li‘ay hazir
howa to ‘arabi ka “alif” tak nahin janta tha mayn nay Aap ko
sindhi mayn salam kiya Aap nay bhi mujhay sindhi hi mayn
jawab diya. Us kay ba’ad mayn nay apniu zaban mayn bakasrat
sawal ki‘ay Aap nay tamam sawalaat ka jawab mayri zaban
mayn diya. Phir mayn nay wapis atay wagqt ‘arz kiya: Huzoor!
Mayn ‘arabi nahin janta. Aap du’a farma‘'ayn mayn ‘arabi
bolna sikh ja'on. Aap nay apna hath Mubarak maysay honton
par phayra to mayn usi waqt ‘arabi mayn guftugu karnay laga.”
Allah Rabb-ul-‘Tzzat ki un par rahmat ho aur unkay sadqay
hamari bay hisab maghfirat ho.

z ) - 3 z > 3 z - ”
Al ke L 12 o) cof ol ol

(6) Chirya Ki Faryaad Sun Li

Ayk sahib bayan kartay hayn: mayn ayk roz Hazrat Imam ‘Ali
Raza «le <l 4#; kay sath ayk bagh mayn guftugu kar rahah tha

L Shawahid-un-Nabuwwah, sathah 486

2 Shawahid-un-Nabuwwah, sathah 487

keh achanak ayk chirya aakar zameen par gir ga'ee aur
pareshni ki halat mayn aah-o-zari karnay lagi. Hazrat Imam
‘Ali Raza «t= <l 4#; nay daykh kar farmaya: ay shakhs tujhay
pata hay keh chirya nay kiya kaha? Mayn nay ‘Arz kiya: Allah
Pak aur uska Rasool -lealzaieeii 3= aur Ibn-e-Rasool Allah hi ko
is ka ‘ilm hay. Aap «icali4#; nay farmaya: chirya kehti hay keh
is kay ghaar mayn ayk samp aa gaya hay jo uskay bachon ko
khana chahta hay. Phir Aap «lc «li &, nay mujhay farmaya:
utho! Aur us samp ko halak kar do. Mayn utha aur ja kar
daykha to waqe’ee samp maujood tha. Mayn nay usay
daykhtay hi ‘asa (Stick) say halak kar diya.'

REN N oA Bl

(7) Do Bachay Paydah Hu'ay

Bakr Bin Saleh «t:<lié#. kehtay hayn: mayn Hazrat Imam ‘Ali
Raza «i= <l &% kay pas hazir howa aur ‘arz ki: mayri zaujah
(wife) umeed say hay, Allah Pak ki bargah mayn du’a kiji'ay
keh larka ‘ata ho. Aap nay farmaya: us kay payt mayn do
bachay hayn. Jab wo payda hon to ayk ka nam Muhammad aur
dusray ka umm-e-‘Amr rakhna. Bakr bin Saleh kehtay hayn:
mayn kofay aa gaya. Jaysay Hazrat-e-Imam ‘Ali Raza e <lié=,
nay farmaya tha waysay hi mayray han do bachay paydah
howay ayk larka aur ayk larki, mayn nay larkay ka nam
Muhammad aur larki ka nam “Umm-e-‘Amr” rakha.”

2 e Le codl el

L Shawahid-un-Nabuwwah, sathah 488

2 Jamay’ Karamaat-e-Awliya’, jild 2, sathah 313

(8) Namaz Ki Barkat Say Qarz Ki Ada’igi

Khandan-e-Nabuwwat kay gulshan kay mehektay phool
Hazrat-e-Imam ‘Ali Raza «l=2li4#; ayk bar bohat maqroz ho
ga'ay. Qarz khuwahon ka taqazah barha to Aap nay sab qarz
khuwahon ko talab farmaya aur chata’ee bicha kar do rak’at
namaz ada farma'ee. Phir usi chata'ee kay nichay say qarz
khuwahon ko qarz dayna shuro’ farmaya to taqreeban 48 hazar
dinaar ka qarz ada farma diya.'

W2 e o codl el

(9) Zindah Murdah Ho Gaya

Ayk bar kuch loog i5\xx imtayhan laynay ki buri niyat say ayk
zindah shakhs ko murdah bana kar Aap kay pas la‘ay keh Aap
namaz-e-janazah parh dayn. Jab Aap namaz parha dayn gay to
murdah uth khara ho ga aur Aap sharmindah hon gay. Jab Aap
nay namaz parha di aur unhon nay chahdar hata'ee to us
shakhs ko murdah halat mayn paya to apnay ki'ay par nehayat
sharmindah ho'ay. Bil aakhir row dhow kar unhon nay apnay
murday ko dafan kar diya jab teen din guzar ga‘ay to Aap
alealid=; us murday ki qabr par tashreef lay ga'ay aur farmaya:

<1 ¢34 8 ya'ni Allah kay hukm say zindah ho ja. To usi waqt wo
murdah zindah ho gaya.?

LEkanis  adilnls

Y Masalik-ul-Salikeen, Jild 1, sathah 232

2 Masalik-ul-Salikeen, jild 1, sathah 232

(10) Wafaat Say Pehlay Bata Diya

Ayk sahib bayan kartay hayn: mayn Abul Hasan °‘Ali Raza
ade <l &#; kay sath mina mayn tha keh ayk khalifah Haroon
Rasheed ka wazeer “Khalid Bar Makki” wahan say guzra. Us nay
gard-o-ghubar ki wajah say apna munh romal mayn lapayta
howa tha. Hazrat Imam ‘Ali Raza «i<214#, nay usay daykh kar
farmaya: yeh miskeen loog nahin jantay keh is saal un kay sath
kiay honay wala hay un ka kaam jo hoga so hoga. Phir farmaya:
is say bhi ziyadah hayran kun baat yeh hay keh mayn aur
Haroon Rasheed do ungliyon ki tarah hayn. Aap nay shahadat ki
ungli aur darmiyani ungli mila kar bataya. Yeh waqe’ah bayan
karnay walay kehtay hayn: Khuda ki qasam! Mujhay janab ‘Ali
Raza «i<2l15#. ki Haroon Rasheed kay baray mayn bat ki samajh
us waqt aa'ee jab Aap «isalié#. ka intiqaal shareef howa aur
unhayn Haroon Rasheed kay sath dafan kiya gaya.'

Aur jitney hayn shehzaday is shah kay
Un sab ahl-e-makanat pay lakhon salam
Unki bala sharatat pay a’la durood

Unki wala siyadat pay lakhon salanr’

‘Ilm Dani Aur Farasat

Allah Pak nay Hazrat Imam ‘Ali «t=-l14#; ko bari ‘ilmi shan-o-
shokat say nawaza tha. Aap «t=<li#; aksar sawalat kay jawabat

L Jamay’ Karamaat-e-Awliya’, jild 2, safhah 313

2 Hada iq-e-Bakhshish, sathah 314

16

www.dawateislami.net



Faizan-e-Imam ‘Ali Raza «:le«lid=

aayaat-e-Qur ani say diya kartay. Ibrahim Bin ‘Abbas kehtay
hayn: mayn nay Aap say bara ko'ee ‘aalim nahin daykha.
Khalifa Mamoon Rasheed aksar imtayhan kay taur par Aap say
sawal karta aur Aap us ko tasalli bakhsh jawab ‘inayat
farmatay.'

Kaha jata hay keh Aap =<1+, karoron Malikiyon kay ‘azeem
payshwah, Imam Malik =ic «li &=, kay zamanay mayn jawani
mayn fatawa ya’ni shar’ee masa'il kay jawabaat diya kartay
thay.” Mamoon Rasheed Aap ko bari qadar ki nigah say daykhta
tha isi wajah say us nay apni bayti ka nikah Aap say kiya’

‘Aajzi Bhari Du’a

Abu Salt kehtay hayn: mayn nay Hazrat ‘Ali Bin Moosa Kazim
«le 1 &% ko mogqif par yeh du’a kartay suna: Ay Allah Pak!
Jaysay tunay mujhay apni rahmat ki chadar mayn chupaya
jisay mayn nahin janta aysay hi tu mujhay bakhsh day jo tu
janta hay aur jaysay tu nay mujhay wase’ ‘ilm say nawaza aysay
hi mujhay apnay wasee’ ‘afw say Nawaz, aur jaysay tu nay apni
ma’rifat-o-pehchan ‘ata farma kar buzrugi di aysay hi tu us kay
sath apni maghfirat bhi mila day ay Zuljalaal wal Ikraam!.*

Raazon Bhari Kitabayn

Hazrat-e-‘Alama Sayyid Shareef «ic a1 &, farmatay hayn:
musalmanon kay chthay khalifa Hazrat ‘Ali-ul-Murtaza Sheyr-

Y Tazkirah Masha ‘ikh-e-Qadriyyah Razawiyyah, sathah 166
2 Siyar A’lam-ul-Nabla’, jild 8, sathah 248
8 Al Sawa ig-ul-Mahrigah, sathah 204

4 Siyar A’lam-ul-Nabla', jild 8, sathah 249

e-Khuda a2 o2 ki do kitabayn Ja’far-o-Jamai’a' hayn, Aap
nay un donon kitabon mayn ‘ilm-ul-huroof ki rawish par
dunya kay khatam honay tak jitnay waqi’aat honay walay hayn
sab bayan farma di‘ay. Aap ki owlaad-e-pak mayn say
mashhoor Imam in kitabon kay raaz jantay hayn aur un say
ahkaam bayan kartay hayn chuna cheh khalifa Mamoon Al
Rasheed nay jab Hazrat-e-Imam ‘Ali Raza Bin Imam Moosa
Kazim «is 4l &#; ko apnay ba’ad khalifa muqarrar karnay ka
khilafat nama likha to Imam ‘Ali Raza nay qabool kartay ho'ay
jawabi khat mayn likha: tum nay hamaray haq pehchanay, is
li'ay mayn tumbhari khilafat qabool karta hun, magar ja’far-o-
jamay’ bata rahi hayn keh yeh kaam pora na hoga. (chuna cheh
aysa hi howa aur Aap «i <l 4%, nay Mamoon Al-Rasheed ki
zindagi hi mayn shahadat pa‘ee.)’

Aminah Ramliyyah Bint-e-Moosa Kazim Gsiealia=,

Ay ‘Ashigaan-e-Sahabah-o-Ahl-e-Bait! Ahl-e-Bait-e-Nabuwat
kay eh Mubarak khandan karamaat-o-wilayat ka sar chashmah
tha. Chuna cheh Hazrat ‘Ali Raza ki behen Hazrat Bibi Amna
Ramliyyah Gie <l &= ki khidmat-e-sarapa ‘Azmat mayn
hambaliyon kay ‘azeem payshwah Hazrat Imam Ahmed Bin
Hambal «<l14#; nay Hazrat Bishir Haafi «ic<li%+: kay zari’ay

1 A’la Hazrat «de <0 &%« farmata iy hayn: ja’far bay shak nehayat nafees ja'iz
fun hay, Hazraat-e-Ahl-e-Bait-e-Kiram %= &b o#e ka ‘fIm hay Ameer-ul-
Mo mineen Maula ‘Ali &= &\ «#s nay apnay khawas par is ka izhaar
farmayaaur Siyyaduna Imam Ja'far Sadiq <= i &z, isay mo’rid Kitab
mayn la‘ay, Kitab-e-Mustaab Ja’far Jamay’ tasneef farma'ee. ‘Allama
Sayyid Shareef «d= 1 &2 sharah Mawagif mayn farmatay hayn Imam
Ja’far Sadiq nay jamay’ mayn oske s oB\e tehreer farma diya. (Fatawa
Razawiyah, jild 23, sathah 697

2 Sharah Ma wagqif, jild 6, sathah 23

duw’a ki daarkhuwast ki to Aap Gslealia=; nay is tarah du’a ki: ya
Allah Pak! Bishir Haafi aur Ahmed Bin Hambal 4lits=-ko
jahannum kay ‘azab say amaan day. Imam Ahmed Bin
Hambal «t=<l14#; ka bayan hay usi raat ayk parcha aasman say
hamaray ghar aa gira jis mayn bismillah kay ba’d yeh likha
howa tha keh “hum nay Bishir Haafi aur Ahmed Bin Hambal
ko Dauzakh kay azab say amaan day di aur hamaray yahan in
donon kay li*ay aur bhi nay’'matayn hayn”.! Allah Rabbul ‘Tzzat
ki un par rahmat ho aur un kay sadqay hamari bay hisab
maghfirat ho.

z ) N ) = > <3 z - ”
A5 wdde 32 e o815l ol
L2k le dilkns

Hum Haram Qabool Nahin Kartay

Hazrat-e-‘Allamah Yosuf Bin Isma’eel Nabhani «icalii#; likhtay
hayn: Hazrat Bibi Amna Bint-e-Siyyaduna Imam Moosa Kazim
lile ol &%, ki qabr shareef kay pas raat kay waqt Tilawat-e-
Quraan ki awaz aya karti thi. Ayk martabah ayk shakhs darbaar
kay khadim kay pas kuch zaitoon ka tail laya aur khadim say
‘ehed liya keh sara tayl ayk hi raat mayn jalana, khadim nay
gindilon mayn tayl dala aur jalana chaha magar aag na jail,
khadim bohat hayran howa, soya to Hazrat Bibi Aminah Bint-e-
Sayyiduna Imam Moosa Kazim Li<alia#, khuwab mayn tashreef
la'in aur irshaad farmaya: usay tayl wapis kardo, kiyun keh hum
sirf Pak aur Halaal maal qabool kartay hayn, us say pochayn yeh
tayl kahan say laya hay? Subh ho'ee to khadim tayl lanay walay

L Jamay’ Karamaat-e-Awliya’, jild I, sathah 384 mulakhasan

kay pas pohncha aur usay kaha keh apna tayl wapis lay lo, wo
kehnay laga kiyun? Khadim nay jawab diya isay aag nahin
pakarti aur Hazrat Bibi Aminah Bint-e-Siyyaduna Imam Moosa
Kazim Gisali4#, nay mujhay khuwab mayn hukm farmaya hay
keh hum sirf pak maal hi qabool kartay hayn tayl lanay walay
nay kahdim say kaha: Hazrat Bibi Aminah Bint-e-Siyyaduna
Imam Moosa Kazim L:salié= theek farmati hayn, mayn kahin
(ya’ni jinan say ma’loom kar kay khabar daynay wala) hun, phir
wo tayl lay kar chalta bana.'

Ghayr Sayyid Peer Ho Sakta Hay?

Piyaray piyaray Islami bha'iyo! Ba’az loog yeh khayal kartay
hayn keh sirf Aal-e-Rasool ya'ni sadaat-e-Kiram hi peer ho
saktay hayn, ghayr siyyad peer nahin ho sakta. Yeh khayal
durust nahin hay. Mayray Aaqa A’la Hazrat, Imam Ahl-e-
Sunnat farmatay hayn: (peer honay kay li*ay Siyyad aur Aal-e-
Rasool honay ko zarori samajhna ) yeh mehez batil hay, peer
honay kay li‘ay wohi char shartayn® darkaar hayn, sadaat-e-
kiram say hona kuch zarori nahin. Han! In sharton kay sath
siyyad bhi ho to noor ‘ala noor. Baqi isay shart zarori thehrana
tamam salasil-e-tariqat ka batil hona hay. Silsila-e-‘Aaliyah
Qadriyah silsilatuz zahab (ya’ni sunhayray silsilay) mayn Sayyid
Imam ‘Ali Raza aur Huzoor Sayyiduna Ghaus-e-A’zam 4li =,

L Jamay’ Karamaat-e-Awliya’, jild 1, sathah 384 mulakhasan

2 (1) Saheeh-ul- ‘Ageedah sunni ho. (2) itna ‘ilm rakhta ho keh apni
zaroriyaat kay masa’il kitabon say nikaal sakay. (3) fasiq-e-mo’lin na ho.
(ayk bar gunah-e-kaberah karnay wala ya gunah-e-saghirah par israar karnay
wala ya’'ni teen ya is say ziyadah bar karnay wala ya saghera ko saghera
smajh kar ayk bar kaarnay wala fasiq hota hay aur agar ‘alal ae’lam karay to
fasig-e-mo’lin haya.) (4)is ka silsila bai’at Nabi Kareem asalls e s j-" tak
muttasil (ya’ni mila howa) ho. (Fatawa-e-Razawiyyah, jild 21, sathah 603)

kay darmiyan jitney Hazraat hayn ko'ee sadaat-e-Kiram say
nahin aur silsila ‘aaliya chishtiya mayn to Ameer-ul-Mo"mineen
Maula ‘Ali = a1 #> kay ba’ad hi say Imam Hasan Basari
(s1e<l14#7) hayn keh na siyyad na Quraishi na ‘Arabi aur silsila
‘Aaliyyah Naqgshbandiyah ka khas aghaaz hi Huzoor Sayyiduna
Siddiq-e-Akbar a:<asie#- say hay, isi tarah digar salasil.!

Mila silsila Qadri Fazl-e-Rab say

Mayn hunk is qadar bakhtwer Ghaus-e-A zam
3 o\e sdy F - > 3 e o8-

Ay ‘Aashiqan-e-‘Ali Raza! Allah Pak nay Hazrat Imam °Ali
Raza == <l &= ki bari magboliyat ‘ata farma'ee hay. Aap ki
nayki ki da’'wat say bay shumar kuffaar musalman ho’ay.
Sllsila-e-Qadriyah kay ‘Azeem buzurg aur Aap kay khalifa
Hazrat-e-Siyyiduna Ma’roof karkhi «ic2lié#. Aap hi ki da’wat
par musalman ho'ay aur aasman wilayat kay roshan sitaray
ban kar chamkay.

Mayn Sahn Bayan Nahin Kar Sakta
‘Arab Kay Mashhoor Sha’ir Abu Nawas say kisi nay kaha keh tum

Hazrat-e-Imam Moosa Kazim «ic <l &= kay shehzaday Hazrat
Imam ‘Ali Raza <202, kay baray mayn kuch shay’r kiyun nahin
kehtay? Abu nawas nay Aap =il 4 ki shan-e-buland nishan
mayn kuch ta’rifi ash’aar paysh kartay ho'ay ‘arz kiya:

a5 A 8 PRSI EEE

! Fatawa-e-Razawiyyah, jild 26, safhah 576

2 Sharah Shajarah Qadriyyah Razawiyyah ‘Attariyyah, sathah 64

Ya’'ni mayn Hazrat ‘Ali Raza «l=<l1%#- ki shan-o-kaysay bayan
kar sakta hun jabkeh farishton kay sardar Hazrat Jibra'eel
el «de Aap kay walid-e-muhtaram (ya’ni hamaray piyaray
Aaqa -lealsatail 1= ) kay khadim hayn.!

Awlaad-e-Mubarak

Aap «ile 2l 4, kay 5 sahabzaday aur ayk sahabzadi thi. In kay
Mubarak naam yeh hayn: Hazrat-e-Imam Taqj, Ja’far, Hasan,
Husain, Ibrahim &l s3=- aur shehzadi ka Mubarak naam
‘Aishah Giealiiz, tha?

Zaleel Dunya Ki Muhabbat

Piyaray piyaray islami bha'iyo! Dunya ki Muhabbat andhi hoti
hay, isi kamini dunya kay ‘ishq mayn must ho kar kisi nabakaar
nay Siyyadul Askhityar, Rakib-e-Daush-e-Mustafa, nawasa-e-
Rasool Hazrat-e- Siyyiduna Imam Hasan Mujtabah a=.e2 ko
bhi ka'ee bar zeher diya aur aakhir zeher khorani hi wafat ka
ba’is bani. Neez Hazrat Sayyiduna Bashr Bin Bara' = atl ose
Hazrat Sayyiduna Imam Ja’far Sadiq «ic«l12+, Hazrat Sayyiduna
Imam Moosa Kazim «ie <l &#,, Hazrat Sayyiduna Imam °‘Ali
Raza «eali#; aur Hazrat Sayyiduna Imam A’zam Abu Hanifah
adealii=, ki wafat-e-Hasrat Aayaat ka sabab bhi zahr howa.’

Dafan Honay Ki Jagah Bayan Farma Di

Ayk shakhs ka bayan hay: mayn nay Hazrat Imam °‘Ali Raza
ale <l &%, ko Madinah Munawwarah Mayn daykha. Masjid

Y Watyaat-ul-Ayan, jild 2, sathah 237
2 Masalik-ul-Salikeen, jild 1, sathah 235

3 ‘Aashig-e-Akbar, sathah 42

mayn Haroon Al Rasheed Masjid-e-Haram kay Ayk darwazay
say bahir tashreef la*ay aur farmaya: Ay wo shakhs! Jo ghar kay
ae’tebar say mujh say dor hay laykin mayri tayri mulaqaat ki
jagah ayk hi hay. Bay shak taus mujhay aur tujhay donon ko
jama’ kar day gi.!

Maut Kay Waqt Khurak Bata Di

Ahl-e-Bait-e-Nabuwat kay chashm-o-charagh Hazrat-e-Imam
‘Ali Raza «is <l 4%, nay apni wafat shareef say pehlay farmaya:
mayn faut say gabl angor auar anar ka'on ga. Phir aysay hi howa.”

Ba’az riwayaat kay mutabiq 21 Ramzan-ul-Mubarak 203 hijri
55 baras ki ‘umr mayn Hazrat Imam ‘Ali Raza «ic 2l &= ko
angor mayn zeher mila kar diya gaya jis say Aap «ds=lié=: ki
shahadat waqay’ ho'ee. Aap =dc «li &#; ka mazar sahreef
Mushhad Mugaddas name Maqam par Iran mayn hay.?

Jis Musalman nay daykha unhayn ik nazar
Us nazar ki basarat pay lakhon salaam’

ZEkais Akl

Y Jamay’ Karamaat-e-Awliya’, jild 2, sathah 312

2 Jamay’ Karamaat-e-Awliya’, jild 2, sathah 311

3 Tehzeeb-ul-Kamal, Jild 21, sathah 152. Tazkirah Masha ikh-e-Qadiriyyah
Razawiyyah, sathah 175

* Hada ‘iq-e-Bakhshish, sathah 313

